
tentoza opiniono (kompetenta suficus) : So Feller, profesoro di retoriko en Verviers, agnoskis quik la supereso di Ido ye Esp. per komparenda texti. — Extraktajo de la biografio di Ampère da 
Arago.

Progresido (marto). — Laudo di So Halley, sequo, da D. 
de Mairan, trad. A. 
Pols. — Paulo e Virginia, 8a parto, trad. Sno 
Lelong. — Examenado, humurajo da R. 
Harding. — Kelka aventuri di barono de Munchhausen, da E. 
Kielhauser. — Trovita shifonulo, da 
Ne-Poeto. — La esenco di l’amikeso, da A. 
Waltisbuhl. — Suplemento : Pos la katastrofo, da A. 
Populus ; Pri l’Uniono ; Sat versi ! avizo di la Redaktistaro, ke ol de nun aceptos nula poeziaji.— Util informi : pri l’Uniono sacerdotal Idista, e c.

Internaciona Socialisto (februaro). — Pri la jubileo di Aug. Bebel, la famoza socialisto, qua esas deputato en « Reichstag » de 1867. — Elektanti-kunveno di la laboristal partio en Anglio : Kleriki socialisti. — Facile lektebla da lerneskanti : artiklo pri nia linguo e la metodo por lernar ol ; anke pri l’utileso di la L. I. por socialismo ed internacionismo. « Ni povas esar samtempe internacionisti ed amanti di nia patrio ». — Patriotismo e rasi, da 
Esperviro. — L’inundo di Paris, da 
Jean Jaurès : bela ed eloquenta artiklo da la franca deputato. — Pri la sociala kontrato : Principi di l’ politikala yuro, da J.‑J. 
Rousseau. — Kelko pri mokado. — Decidi di l’ Akademio. — Ek la movado di Ido. Multa interesanta e joyiganta informi pri nia progresi.

Idano (februaro). — « Time is money », rimarki pri la precizeso di Ido, da Prof. 
Lorenz (videz nia recenso en Linguala questioni). — Decidi di l’ Akademio. — Ido en la komerco. — Nia movado. — Ad-avan ! Karnaval-jurnalo di l’Ido-Societo en Graz. Ica yaral numero, suplemento di Idano, kontenas multa spritoza e amuzanta humuraji, di qui ni citos nur la titoli, lasante a nia samideani la plezuro lektar oli texte ed integre : L’inauguro di l’unesma parlamento di la rejolando « Esperantujo ». — Konverso inter du Esperantisti (l’unu, ciencisto, parolas la « nobla linguo », sed interdiktas a l’altru, talyoro, uzar la sufixi ‑oz, ‑iz, ‑iv, rezervata a la « ciencisti »). — Quon dicas l’Esperantisti pri Esperanto ? da Prof. 
Pfaundler : tante plu komika, ke to esas absolute vera ! — Cigana moralo, da Generalo J. 
de Lj. — La gaya pulco, da Dro 
Hoisel. — Hundo, qua lernis parolar. — Malfacila komprenigo (exemplo di la malkomodeso di la diversa lingui en Austrio), da F. 
Juvancic. — Ube jacas la mondo ? da Dro 
Hermann. — Bona poeto malbona soldato. — Kad esas bona obedyar sa spozino ? — Kristnaskal donaco, e c., mult altra jokoza anekdoti, qui gayigos omna lektanti, e qui pruvas, ke l’ Idisti savas ridetar e mem ridar.

Esperantisten (februaro) — Penseti pri vivo e morto, da O. 
Jes-

